BARAZA LA WAWAKILISHI = ZANZIBAR

ORODHA YA SHUGHULI ZA LEO

BARAZA LA TISA LA WAWAKILISHI

MKUTANO WA TISA

Kikao cha Nne - Tarehe 12 Februari, 2018.
Kikao Kitaanza Saa 3.00 (Tatu) Asubuhi
na Dua itasomwa.

HATI ZA KUWASILISHA MEZANI:

Waziri wa Nchi, Ofisi ya Rais, Katiba, Sheria, Utumishi wa Umma na
Utawala Bora:

Hotuba ya Uwasilishaji wa Mswada wa Kufuta Sheria ya Mwenendo wa
Jinai Nam. 7 ya Mwaka 2004 na Kutunga Sheria Mpya ya Mwenendo wa
Jinai na Kuweka Utaratibu Bora wa Upelelezi wa Makosa ya Jinai na
Usikilizaji wa Kesi za Jinai na Mambo Mengine Yanayohusiana na Hayo.

Mwenyekiti wa Kamati yva Sheria, Utawala Bora na Idara Maalum:

Hotuba ya Maoni ya Kamati ya Sheria, Utawala Bora na Idara Maalum
kuhusu Mswada wa Kufuta Sheria ya Mwenendo wa Jinai Nam. 7 ya
Mwaka 2004 na Kutunga Sheria Mpya ya Mwenendo wa Jinai na Kuweka
Utaratibu Bora wa Upelelezi wa Makosa ya Jinai na Usikilizaji wa Kesi za
Jinai na Mambo Mengine Yanayohusiana na Hayo.



MASWALI:

Wizara ya Fedha:

21.

MHESHIMIWA SULEIMAN SARAHANI SAID (Jimbo la
Chake Chake) - Atamuuliza Mheshimiwa Waziri wa Fedha
na Mipango:

Serikali ya Mapinduzi ya Zanzibar inastahiki pongezi katika
jitihada zake za kuleta maendeleo kupitia miradi midogo na
mikubwa ili kukuza uchumi wetu. Lakini kuna mambo
ambayo hujitokeza katika baadhi ya maeneo katika
kutekeleza miradi mikubwa ya ufadhili ambayo yanaleta
usumbufu kwa wahusika kwa vile walengwa wa baadhi ya
miradi hawashirikishwi katika miradi hiyo kikamilifu.

(@  Je, Serikali inalijua suala hili la baadhi ya mikataba
katika ujenzi fulani kutokushirikishwa kikamilifu kwa
sekta husika ya Serikali.

(b)  Ni vikwazo gani au masharti gani yanayofanya
misaada, wafadhili au mikopo hiyo katika kufanya
miradi hiyo bila kuwashirikisha wahusika wenye sekta
husika.

(c) Je, Serikali inachukuwa hatua gani katika kuliondosha
tatizo hilo kwani hupelekea kutokea changamoto
mbali mbali zinazoifanya Serikali kupoteza fedha na
kutokamilika kwa miradi hiyo na pia kutokukidhi
baadhi ya madhumuni husika.

Wizara yva Kazi, Uwezeshaji, Wazee, Vijana, Wanawake na Watoto:

11.

MHESHIMIWA SULEIMAN SARAHAN SAID (Jimbo la
Chake Chake) - Atamuuliza Mheshimiwa Waziri wa Kazi,
Uwezeshaji, Wazee, Vijana, Wanawake na Watoto:

Serikali ya Mapinduzi ya Zanzibar inastahili pongezi katika
jitihada zake za kuwalinda raia na haki zao. Hata hivyo,
katika suala la watoto ambao wazazi wao wametengana,
baada ya miaka saba sheria humruhusu mtoto huyo
achukuliwe na baba na kumpeleka kwa wazazi wa mume au



kwa mama wa kambo ambapo watoto wa aina hiyo wengi
wao hupata matatizo mengi ya kila aina.

(@  Je, Serikali haioni umuhimu wa kubadilisha umri huo
kwani wakati huo bado mtoto huwa hajajitambua.

(b)  Je, ni kigezo gani kinachotumika kuona umri wa
miaka saba ni muafaka kwa mtoto kuwa anajitambua
na kwenda katika mazingira mapya.

(c) Kutokana na matatizo hayo ya watoto na umri wa
miaka saba kuwa bado mdogo, Je, Serikali inachukua
hatua gani kusitisha sheria hiyo mpaka utafiti
mwengine ufanyike.

Wizara ya Elimu na Mafunzo ya Amali:

12.

MHESHIMIWA MWANAIDI KASSIM MUSSA (Nafasi za
Wanawake) - Atamuuliza Mheshimiwa Waziri wa Elimu na
Mafunzo ya Amali:

Serikali inastahiki pongezi kwa kuhakikisha watoto
wanasoma bila ya malipo kwa lengo la kusoma kufikia kidatu
cha nne. Pamoja na mipango mizuri ya Serikali, idadi ya
watoto ni kubwa na hii inawapa fursa watu binafsi kufungua
skuli na kupunguza mzigo Serikalini.

(@ Je, kwa vile wanafunzi wa skuli za Serikali na skuli
binafsi wote ni watoto wetu, Wizara inawafikiaje
watoto wanaosoma katika skuli binafsi wakati
wanapopata misaada inayoletwa Serikalini.

(b) Kwa vile watoto wanaosoma katika skuli za watu
binafsi nao pia huwa wanastahiki kupewa misaada,
Serikali haioni kwamba watoto hao kutopewa
misaada hiyo kunawanyima haki yao kama watoto
wengine.

(c) Kwa vile watoto wanaosomeshwa skuli za watu
binafsi wanapomaliza wanaitumikia Serikali hii,
kutokuwapa vile vinavyoletwa kwa watoto wote si
mnawatia unyonge watoto wetu kwa kujiona
wanabaguliwa.



Wizara va Ardhi Maji, Nishati na Mazingira:

3.

MHESHIMIWA TATU MOHAMMED USSI (Nafasi za
Wanawake) - Atamuuliza Mheshimiwa Waziri wa Ardhi,
Maji, Nishati na Mazingira:

Kwa kuwa siku hizi wananchi wengi wanaojenga nyumba
wanachimba visima ndani ya nyumba hizo kwa ajili ya
kujipunguzia tatizo la maji.

€) Je, Wizara inalijua hilo na kama inajua wananchi hao
wanaochimba visima hivyo hawapaswi kulipa ada ya
maji Serikalini.

(b)  Je, Wizara ina mpango gani wa kuwapitia wananchi
hao ili kuwapa elimu ya kuchimba visima hivyo kwa
kuepuka kuchimba karibu na mashimo ya vyoo.

Wizara ya Kilimo, Maliasili, Mifugo, na Uvuvi:

S7.

MHESHIMIWA OMAR SEIF ABEID (Jimbo la Konde) -
Atamuuliza Mheshimiwa Waziri wa Kilimo, Maliasili, Mifugo
na Uvuvi:

Kwa kuwa hivi karibuni Serikali ya Mapinduzi ya Zanzibar
imetoa fedha kwa ajili ya ununuzi wa matrekta mapya 20 ili
kuwawezesha wananchi na kujitosheleza kwa chakula. Na
kwa sababu yapo mabonde ya mpunga ambayo hayawezi
kulimwa kwa trekta kutokana na kutokuwepo kwa miundo
mbinu mizuri ya barabara za kuyafikia mabonde hayo,
kutokana na jiografia yetu ambapo baadhi ya mabonde
hayakauki maji jambo ambalo linaweza kusababisha trekta
kuzama ardhini.

(@ Je, Serikali ina mpango gani wa kununua mashine za
kiimo za bei nafuu ambazo hutumika kwa
kutayarishia shamba la mpunga, kupandia, kuchimba
mashimo ya migomba n.k. ambazo hupatikana kwa
bei nafuu na kuwakopesha wakulima.

(b)  Je, Wizara ina mpango wa makusudi wa kuwataka na
kuwapatia wakulima wetu wote mbegu ya mpunga
iliyotolewa na Wizara ya Kilimo ambayo kwa mwaka



Zanzibar,

wa Kilimo uliopita ulitoa mpunga mwingi zaidi kulikoni
zile za asili.

(c) Je, thamani ya mashine hizo za kupandia, kupalilia
na kuvunia mpunga na mahindi hapa kwetu
zimeshaanza kutumiwa na wakulima wetu na bei
yake ni kiasi gani na zimepatikana wapi.

HOJA ZA SERIKALL:

Waziri wa Nchi, Ofisi ya Rais, Katiba, Sheria, Utumishi wa Umma na
Utawala Bora:

Mswada wa Sheria ya Kufuta Sheria ya Adhabu, Kutunga Sheria Mpya ya
Adhabu, Kuweka Masharti Bora zaidi pamoja na Mambo Mengine
Yanayohusiana na Hayo. — Kusomwa kwa Mara ya Pili.

Waziri wa Nchi, Ofisi ya Rais, Katiba, Sheria, Utumishi wa Umma na
Utawala Bora:

Mswada wa Kufuta Sheria ya Mwenendo wa Jinai Nam. 7 ya Mwaka 2004
na Kutunga Sheria Mpya ya Mwenendo wa Jinai na Kuweka Utaratibu
Bora wa Upelelezi wa Makosa ya Jinai na Usikilizaji wa Kesi za Jinai na
Mambo Mengine Yanayohusiana na Hayo — Kusomwa kwa Mara ya Pili.

(Raya Issa Msellem)

12 Februari, 2018. KATIBU WA BARAZA.




